
“Коми Республикаын правопӧрадок видзӧм кузя координационнӧй сӧвещание йылысь” Коми Республикаса Юралысьлӧн 2010 во ӧшым тӧлысь 29 лунся 200 №-а Индӧдӧ вежсьӧм пыртӧм йылысь

Шуа:
1. Пыртны «Коми Республикаын правопӧрадок видзӧм кузя координационнӧй сӧвещание йылысь» Коми Республикаса Юралысьлӧн 2010 во ӧшым тӧлысь 29 лунся 200 №-а Индӧдӧ татшӧм вежсьӧм:
Коми Республикаын правопӧрадок видзӧм кузя координационнӧй сӧвещание йылысь положение, мый вынсьӧдӧма Индӧдӧн (2 №-а содтӧд), гижны содтӧд серти.
2. Тайӧ Индӧдыс вынсялӧ сійӧс кырымалан лунсянь.

Коми Республикаын правопӧрадок видзӧм кузя
координационнӧй сӧвещание йылысь
ПОЛОЖЕНИЕ

1. Коми Республикаын правопӧрадок видзӧм кузя координационнӧй сӧвещание (водзӧ - координационнӧй сӧвещание) лоӧ Коми Республикаса Юралысь бердын пыр уджалысь координационнӧй органӧн.
2. Координационнӧй сӧвещаниесӧ лӧсьӧдӧны сы могысь, медым котыртны Коми Республикаса олӧмӧ пӧртысь власьт органъяслысь Коми Республикаын меставывса асвеськӧдлан органъяскӧд, федеральнӧй олӧмӧ пӧртысь власьт органъяслӧн мутас органъяскӧд, кодъяс уджалӧны Коми Республика мутасын, ӧтувъя уджсӧ да сійӧс координируйтӧмсӧ правопӧрадок, ӧтйӧза видзчысянлун юкӧнын.
Координационнӧй сӧвещание урчитӧ аслас компетенцияын Коми Республикаса олӧмӧ пӧртысь власьт органъяслӧн Коми Республикаын меставывса асвеськӧдлан органъяскӧд, инӧд видзан да Коми Республикаын мукӧд канму органкӧд ӧтувъя уджлысь туйвизьяссӧ тайӧ пунктса медводдза абзацын индӧм юкӧнъясын.
3. Координационнӧй сӧвещаниелысь тэчассӧ вынсьӧдӧ да вежӧ Коми Республикаса Юралысь.
Координационнӧй сӧвещание артмӧдӧм да сэтчӧ пырысьяс йылысь помшуӧмсӧ примитӧ Коми Республикаса Юралысь, коді веськыда юрнуӧдӧ координационнӧй сӧвещаниеӧн, веськӧдлӧ сылӧн уджӧн.
[bookmark: __DdeLink__1158_1676581315]4. Координационнӧй сӧвещание уджлӧн инӧда подулӧн лоӧ Россия Федерацияса Оланподув, федеральнӧй оланподув оланпасъяс, федеральнӧй оланпасъяс да Россия Федерацияса мукӧд нормативнӧй инӧда акт, Коми Республикаса Оланподув, Коми Республикаса оланпасъяс, Коми Республикаса мукӧд инӧда акт, а сідзжӧ тайӧ Положение.
5. Координационнӧй сӧвещаниелӧн шӧр могъясӧн лоӧны:
1) Коми Республикаын правопӧрадок йылысь юӧр ӧтувтӧм да видлалӧм, а сідзжӧ тайӧ юкӧнын лоӧмтор сӧвман туйвизьяс водзвыв висьталӧм;
[bookmark: __DdeLink__796_1036403937]2) Коми Республикаын пытшкӧс делӧяс министерстволысь, федеральнӧй олӧмӧ пӧртысь власьт органъяслӧн мутас органъяслысь, кодъяс уджалӧны Коми Республика мутасын, Коми Республикаса олӧмӧ пӧртысь власьт органъяслысь да Коми Республикаын меставывса асвеськӧдлан органъяслысь Коми Республикаын правопӧрадок видзӧм серти уджалан окталун видлалӧм;
3) Коми Республикаын правопӧрадок видзӧм вылӧ веськӧдӧм мераяс лӧсьӧдӧм;
4) федеральнӧй олӧмӧ пӧртысь власьт органъяслӧн мутас органъяслысь, Коми Республикаса олӧмӧ пӧртысь власьт органъяслысь да Коми Республикаын меставывса асвеськӧдлан органъяслысь, а сідзжӧ индӧм органъяслысь гражданскӧй йӧзкотыр институтъяскӧд да социальнӧй туйвизя абу коммерческӧй организацияяскӧд ӧтувъя удж котыртӧм Коми Республикаын правопӧрадок видзан юалӧмъяс серти.
6. Пуктӧм могъяссӧ олӧмӧ пӧртӧм вылӧ координационнӧй сӧвещание вӧчӧ татшӧм уджъяс:
1) видлалӧ Коми Республикаын правопӧрадоксӧ да ӧтйӧза видзчысянлунсӧ;
2) оланпастэчас серти колана органъяскӧд ӧтвылысь лӧсьӧдӧ мераяс, кутшӧмъясӧс веськӧдӧма Коми Республикаын правопӧрадок видзӧм вылӧ;
3) видлалӧ уджтасъяс, мероприятие планъяс, мукӧд документ лӧсьӧдӧмын коланлунсӧ ӧтйӧза видзчысянлун, правопӧрадок зумыдмӧдан юалӧмъяс серти;
4) видлалӧ Коми Республикаса олӧмӧ пӧртысь власьт органъяслысь да Коми Республикаын меставывса асвеськӧдлан органъяслысь уджсӧ Коми Республикаын правопӧрадок видзӧм вылӧ веськӧдӧм мераяс Коми Республикаын збыльмӧдӧм серти;
5) лӧсьӧдӧ вӧзйӧмъяс да мераяс, медым зумыдмӧдны федеральнӧй олӧмӧ пӧртысь власьт органъяслӧн мутас органъяс, Коми Республикаса олӧмӧ пӧртысь власьт органъяс да Коми Республикаын меставывса асвеськӧдлан органъяс костын, а сідзжӧ индӧм органъяслӧн гражданскӧй йӧзкотыр институтъяскӧд да социальнӧй туйвизя абу коммерческӧй организацияяскӧд ӧтувъя уджсӧ Коми Республикаын правопӧрадок видзан юалӧмъяс серти.
7. Аслас компетенцияын координационнӧй сӧвещание вермӧ шыӧдчыны Коми Республикаын быд органӧ, учреждениеӧ да организацияӧ, оланпастэчас серти урчитӧм пӧрадокын корны правопӧрадок, ӧтйӧза видзчысянлун зумыдмӧдан удж йылысь юӧръяс.
8. Координационнӧй сӧвещаниелӧн уджыс пӧртсьӧ олӧмӧ уджалан планъяс серти, кутшӧмъясӧс лӧсьӧдӧны координационнӧй сӧвещаниеӧ пырысьяслӧн вӧзйӧмъяс серти, коланлун дырйи збыльмӧдан могъяслӧн аслыспӧлӧслун да ыджда серти лӧсялана специалистъясӧс, экспертъясӧс да консультантъясӧс корӧмӧн.
9. Координационнӧй сӧвещаниелысь уджсӧ котыртӧмысь да юӧр боксянь могмӧдӧмысь, сы лыдын координационнӧй сӧвещаниелысь помшуӧмъяс, Коми Республикаын правопӧрадок кузя юалӧмъяс серти мукӧд материал дасьтӧмысь кывкутӧ координационнӧй сӧвещаниелӧн аппарат.
Координационнӧй сӧвещаниелӧн аппаратлысь уджсӧ збыльмӧдӧ Коми Республикаса юстиция министерство.
10. Координационнӧй сӧвещаниелысь чукӧртчылӧмъяссӧ нуӧдӧны координационнӧй сӧвещаниелӧн уджалан план серти, кутшӧмӧс быд во вынсьӧдӧ сылӧн веськӧдлысь, (водзӧ – быдвося план), но кварталын ӧтчыдысь оз гежӧдджыка.
Координационнӧй сӧвещаниелысь чукӧртчылӧмъяс нуӧдан пӧрадоксӧ урчитӧ координационнӧй сӧвещаниеса веськӧдлысь.
Координационнӧй сӧвещаниелӧн аппарат нуӧдӧ координационнӧй сӧвещаниелӧн чукӧртчылӧмлысь сёрнигижӧд, кытчӧ пасйӧ чукӧртчылӧм нуӧданног да сылысь кывкӧртӧдъяс.
Координационнӧй сӧвещаниелысь помшуӧмъяссӧ оформитӧны Коми Республикаса Юралысьлӧн инӧда актъясӧн, а коланлун дырйи – Коми Республикаса Веськӧдлан котырлӧн инӧда актъясӧн.
11. Координационнӧй сӧвещаниелӧн чукӧртчылӧм кежлӧ дасьтысьӧм могысь координационнӧй сӧвещаниеса аппарат координационнӧй сӧвещаниелысь чукӧртчылӧм план серти нуӧдан кварталӧдз мунысь тӧлысся 5 лунӧдз ыстӧ быдвося план серти медшӧр збыльмӧдысьлы (водзӧ - медшӧр збыльмӧдысь) запрос сы серти, медым сійӧ сетас координационнӧй сӧвещание вылын видлалан юалӧм серти юӧр, координационнӧй сӧвещаниелӧн помшуӧм балаӧ вӧзйӧмъяссӧ, а сідзжӧ колана органъясӧс петкӧдлысьяслысь список (федеральнӧй олӧмӧ пӧртысь власьт органъяслӧн мутас органъясса, Коми Республикаса олӧмӧ пӧртысь власьт органъясса юрнуӧдысьяслысь, Коми Республикаын кар кытшъясса да муниципальнӧй районъясса муниципальнӧй юкӧнъяслӧн администрацияясса юралысьяслысь (юрнуӧдысьяслысь), кодъясӧс колӧ корны координационнӧй сӧвещаниелӧн чукӧртчылӧм вылӧ (водзӧ – юӧр).
Юӧрсӧ сетӧ медшӧр збыльмӧдысь координационнӧй сӧвещаниелӧн аппаратӧ координационнӧй сӧвещаниелысь чукӧртчылӧм план серти нуӧдан кварталӧдз мунысь тӧлысся 25 лунӧдз кадколастӧ.
Юӧр дасьтӧм могысь медшӧр збыльмӧдысь тайӧ пунктса мӧд абзацӧн урчитӧм кадколастӧ корӧ юӧрсӧ быдвося план серти ӧтвылысь збыльмӧдысьяслысь. 
Коми Республикаса олӧмӧ пӧртысь власьт органъяс лыдысь ӧтвылысь збыльмӧдысьяс сӧгласуйтӧны юӧрсӧ Коми Республикалӧн Веськӧдлан котырса Веськӧдлысьӧс вежыськӧд (кывкутана могъяс юклӧм серти).
12. Тайӧ Положениелӧн 11 пунктса мӧд абзацын индӧм юӧр босьтан лунсянь 5 уджалан лун чӧжӧн координационнӧй сӧвещаниеса аппарат:
1) лӧсьӧдӧ координационнӧй сӧвещаниелӧн чукӧртчылӧмлысь сёрнитантор бала (водзӧ - сёрнитантор бала);
[bookmark: __DdeLink__342_1444449037]2) дасьтӧ координационнӧй сӧвещаниеса сёрнигижӧд бала да ыстӧ сійӧс сӧгласуйтӧм вылӧ координационнӧй сӧвещаниеӧ пырысьяслы да колана органъяслы (водзӧ – чукӧртчылӧмлӧн сёрнигижӧд);
3) дасьтӧ Коми Республикаса Юралысьлысь инӧда акт бала, а коланлун дырйи – Коми Республикаса Веськӧдлан котырлысь инӧда акт бала (водзӧ – инӧда акт бала).
Инӧда акт баласӧ чукӧртчылӧмлӧн сёрнигижӧд балакӧд ӧттшӧтш координационнӧй сӧвещаниеса аппарат ыстӧ сӧгласуйтӧм вылӧ координационнӧй сӧвещаниеӧ пырысьяслы да колана органъяслы Коми Республикаса Юралысьлӧн уджаланартӧн, Коми Республикаса Веськӧдлан котырлӧн уджаланартӧн лӧсялӧмӧн урчитӧм корӧмъяс серти да тайӧ Индӧдӧн урчитӧм аслыспӧлӧслунъяс тӧд вылӧ босьтӧмӧн.
Координационнӧй сӧвещаниеӧ пырысьяс да колана органъяс ыстӧны координационнӧй сӧвещаниеса аппаратӧ инӧда акт бала серти да чукӧртчылӧмса сёрнигижӧд бала серти сӧгласуйтан бӧртасъяссӧ сылӧн воан лунсянь 5 уджалан лун чӧжӧн.
13. Координационнӧй сӧвещаниеса аппарат координационнӧй сӧвещаниеӧ пырысьяссянь да колана органъяссянь лӧсялана сӧгласуйтан бӧртасъяс босьтан лунсянь 5 уджалан лун чӧжӧн коланлун дырйи бурмӧдӧ чукӧртчылӧмлысь сёрнигижӧд баласӧ, инӧда акт баласӧ да сійӧ жӧ кадколастӧ координационнӧй сӧвещаниелысь чукӧртчылӧм нуӧдан кадпас да кад индӧм йылысь вӧзйӧмӧн ыстӧ найӧс Коми Республикалӧн Веськӧдлан котырса Веськӧдлысьлы.
Коми Республикалӧн Веськӧдлан котырса Веськӧдлысь сы дорӧ документъяс воан лунсянь 3 уджалан лун чӧжӧн сӧгласуйтӧ да ыстӧ найӧс координационнӧй сӧвещаниеса веськӧдлысьлы видлалӧм вылӧ.
14. Координационнӧй сӧвещаниеса веськӧдлысь вынсьӧдӧ сёрнитанторсӧ, кытчӧ пырӧны координационнӧй сӧвещаниелысь чукӧртчылӧм нуӧдан кадпас да кад, мый йылысь юӧртӧны координационнӧй сӧвещаниеса аппаратлы тайӧ Положениелӧн 13 пунктын индӧм документъяс сы дорӧ воан лунсянь 5 уджалан лун чӧжӧн.
15. Координационнӧй сӧвещаниеса аппарат вынсьӧдӧм сёрнитантор босьтан лунсянь 2 уджалан лун чӧжӧн юӧртӧ координационнӧй сӧвещаниеӧ пырысьяслы, колана органъяслы координационнӧй сӧвещаниелысь чукӧртчылӧм нуӧдан кадпас да кад йылысь.
Координационнӧй сӧвещаниеӧ пырысьяс участвуйтӧны сылӧн чукӧртчылӧмъясын асьныс, а сэк, кор найӧ абуӧсь пыдди пуктана помкаяс вӧсна (отпуск, висьӧм, командировка, а сідзжӧ координационнӧй сӧвещаниеӧ пырысьлӧн вӧляысь зависиттӧм мукӧд лоӧмтор, мый понда сійӧ оз вермы ачыс лоны координационнӧй сӧвещаниелӧн чукӧртчылӧм вылын), найӧс вермӧны вежны налысь могъяс олӧмӧ пӧртысь йӧз координационнӧй сӧвещаниеса веськӧдлыськӧд сӧгласуйтӧмӧн.
Координационнӧй сӧвещаниеӧ пырысьяс да колана органъяс юӧртӧны координационнӧй сӧвещаниеса аппаратлы координационнӧй сӧвещаниелӧн чукӧртчылӧмын асланыс участвуйтӧм йылысь (налысь могъяс олӧмӧ пӧртысь мортлӧн участвуйтӧм йылысь) чукӧртчылан лунӧдз 2 уджалан лунысь оз сёрджык.
Координационнӧй сӧвещаниелӧн чукӧртчылӧм лоӧ тыр вынаӧн сэк, кор сы вылын эмӧсь координационнӧй сӧвещаниеӧ пырысьяс лыдысь джынсьыс оз этшаджык.
16. Координационнӧй сӧвещаниелӧн чукӧртчылӧм вылӧ быд петкӧдӧм юалӧм видлалан кывкӧртӧдъяс серти нуӧдӧны восьсӧн гӧлӧсуйтӧм.
Координационнӧй сӧвещаниеӧ унджык пырысьӧн, кодъяс локтісны чукӧртчылӧм вылӧ, примитӧм кывкӧртӧдъяссӧ пасйӧны чукӧртчылӧмлӧн сёрнигижӧдын.
Чукӧртчылӧмса сёрнигижӧдсӧ координационнӧй сӧвещаниелысь чукӧртчылӧм нуӧдан лунсянь 3 уджалан лун чӧжӧн координационнӧй сӧвещаниеса аппарат бурмӧдӧ чукӧртчылӧм вылын висьталӧм пасйӧдъяс да вӧзйӧмъяс тӧд вылӧ босьтӧмӧн, оформитӧ да ыстӧ сӧгласуйтӧм вылӧ Коми Республикалӧн Веськӧдлан котырса Веськӧдлысьлы.
 Коми Республикалӧн Веськӧдлан котырса Веськӧдлысь чукӧртчылӧмса сёрнигижӧд сы дорӧ воан лунсянь 3 уджалан лун чӧжӧн сӧгласуйтӧ да ыстӧ сійӧс вынсьӧдӧм вылӧ координационнӧй сӧвещаниеса веськӧдлысьлы.
17. Чукӧртчылӧмса сёрнигижӧдсӧ сетӧны координационнӧй сӧвещаниеса веськӧдлысьлы кырымалӧм вылӧ координационнӧй сӧвещаниелысь чукӧртчылӧм нуӧдан лунсянь 10 уджалан лунысь оз сёрджык.
Инӧда акт баласӧ сетӧны кырымалӧм вылӧ Коми Республикаса Юралысьлы, Коми Республикалӧн Веськӧдлан котырса Веськӧдлысьлы лӧсялӧмӧн координационнӧй сӧвещаниелысь чукӧртчылӧм нуӧдан лунсянь 10 уджалан лунысь оз сёрджык Коми Республикаса Юралысьлӧн уджаланартӧн, Коми Республикаса Веськӧдлан котырлӧн уджаланартӧн лӧсялӧмӧн урчитӧм пӧрадок серти.
Кырымалӧм инӧда актӧн урчитӧм пӧрадок серти тӧдмӧдӧны став колана органӧс, организацияӧс да чина йӧзӧс.
18. Координационнӧй сӧвещаниелысь тшӧктӧмъяс, кутшӧмъясӧс индӧма лӧсялана инӧда актъясын, олӧмӧ пӧртӧм серти юӧрсӧ збыльмӧдысьяс ыстӧны координационнӧй сӧвещаниеса аппаратӧ инӧда актъясын урчитӧм кадколастъясӧ.”.















